
Introducion e obxectivos

O interese deste artigo xorde da actual situacion sociolinglistica en Galicia, unha comunidade bilingiie onde convive unha
lingua maioritaria, o castelan, e outra minoritaria, o galego (Escoriza, 2019). Esta convivencia ten efectos negativos cara ao
galego, pois as linguas minoritarias adoitan ser obxectivo de multitude de prexuizos linguisticos (Bellido, 2018). Neste contexto,
a escola convértese nun axente fundamental para o fortalecemento, a transmisién e a continuidade destas linguas ao
empregalas como linguas de ensino (VARIOS, 2019).

Esta publicacion amosa un achegamento aos prexuizos sobre o galego, tendo como obxectivo xeral analizar o uso e a
percepcion da lingua galega na etapa de educacién primaria. A partir deste, desenvélvense os seguintes obxectivos
especificos: comparar os prexuizos linglisticos do alumnado de segundo e sexto curso de educacion primaria e rexistrar
informacion sobre o uso da lingua nas aulas e 0 modo de impartir docencia en galego.

Bilingliismo e diglosia

A Real Academia Galega define a lingua como «coédigo verbal natural usado polos membros dunha sociedade concreta, que
esta constituido por un variado repertorio de elementos e regras» (Real Academia Galega, s. d., definicion 3). Mais a
convivencia de linguas nun mesmo territorio pode implicar un conflito.

E no ano 1959 cando o lingiiista Charles A. Ferguson establece o termo diglosia, cofiecida como diglosia clasica, para explicar
situacions nas que se empregan mais dunha variedade linglistica nunha mesma sociedade de fala. Estas variedades deben
manter unha relacion xenética e deben existir disimilitudes en canto as funcions, as cales seran de caracter formal ou, pola
contra, de caracter conversacional (Ferguson, 1959, citado en Kyriakou, 2019). Partindo desta idea, xorden diferentes teorias
linglisticas que dan outras visiéns deste fendmeno. Entre elas, compre destacar a distincion formulada por Joshua Fishman
(1967), quen considera que a convivencia de duas linguas nun mesmo espazo pode analizarse desde duas perspectivas en
funcién da conflitividade que supofia. Por iso, este autor, baseandose no concepto acufiado por Ferguson (1959), diferencia
bilingliismo de diglosia, sostendo que o primeiro é a capacidade dunha persoa para empregar duas linguas de xeito versatil
mentres que a diglosia posue unha connotacion social (Fishman, 1972, citado en Laime, 2021).

Asi, a diglosia implica un conflito, xa que a reparticiéon de funciéns non é equitativo entre as linguas que conviven nun mesmo
espazo. Escoriza (2021) indica que esta desigualdade supdn a utilizacion de diferentes etiquetas para nomear linguas que
comparten un mesmo espazo de uso, ofrecendo exemplos como linguas oficiais, linguas de traballo, lingua propia ou lingua
minoritaria. No caso desta ultima, compre destacar a Carta europea das linguas rexionais ou minoritarias (1992), un tratado
europeo encamifiado a promover, salvagardar e lexitimar esas linguas, e que as define como aquelas que tefien un nimero
inferior de falantes en comparacion coas persoas restantes do territorio onde se fala. Cafiedo (2022) engade que as linguas
minoritarias tamén se deben a unha cuestion de desvantaxe e status diferente.

Nesta clasificacion atdpase a lingua galega, que sofre unha substitucion lingiistica por parte do castelan, resultado da diglosia
establecida en Galicia (Monteagudo, 2017). Isto provoca unha serie de consecuencias negativas cara ao galego, como os
prexuizos ou incluso un sentimento de inferioridade e rexeitamento aos propios sinais de identidade: o «autoodio lingliistico»
(Campos e Tabernero, 2020). Neste ambito, xorde a normalizacion linguistica, que ten por meta que a lingua minoritaria gafie
terreo nos ambitos nos que se adoita utilizar a lingua maioritaria, buscando unha situacion de normalidade (Malheiro, 2020).

Breve percorrido histérico. O caso da lingua galega

Coa fin de comprender a situacion sociolinguistica actual en Galicia, compre realizar un breve percorrido histérico desde a
Idade Media ata a actualidade.

Na Idade Media, do século V ao XV, o galego vive unha etapa de riqueza e de uso oral por parte de todos os estratos sociais,
asi como na literatura e na sociedade administrativa, cientifica ou relixiosa, tanto na vida privada coma na publica (O Portal da
Lingua Galega, s. d.). Porén, todo torna nos Séculos Escuros, periodo comprendido entre o século XVI e o XVIII, no que a
lingua galega se ve restrinxida a oralidade e o seu uso se limita a unha determinada clase social: as clases populares
(Monteagudo, 2020). Asi, o castelan convértese na lingua por excelencia nos ambitos formais, mentres que do galego apenas
se rexistran escritos (Boullon, 2017).

No século XIX, comeza o Rexurdimento, movemento caracterizado pola procura da recuperacién da lingua galega no ambito
literario, cultural e politico, do que Manuel Curros Enriquez, Rosalia de Castro e Eduardo Pondal foron os seus principais
representantes (Marques, 2020). Esta recuperacién vese apoiada coa fundacion de tres organizacions ao comezo do século
XX que procuran un proceso de galeguizacion cultural: as Irmandades da Fala, o Grupo Nés e o Seminario de Estudos
Galegos (Nogueira, 2017). Asi e todo, coa Guerra Civil establécese en Espafia o réxime franquista (1939-1975), que instaurou
politicas linglisticas que provocaron o desprestixio, 0 uso sancionado e a total opresion das linguas minoritarias e de calquera
cultura diferente a castela (Taylor, 2022), anulando os avances conseguidos no primeiro terzo do século. Co remate desta
ditadura, iniciase un periodo de restauracién dos dereitos linglisticos, amparado principalmente na Constitucion espafiola
(1978), no Estatuto de autonomia de Galicia (1981) e na Lei de normalizacion lingiistica (1983).

Tras a implantacion desta normativa, buscase un incremento do uso formal do galego e desenvélvense accions para fomentar
actitudes positivas cara a este. Isto Iévase a cabo mediante o traballo en competencias linglisticas, mais non se acada unha
normalizacién do galego (Monteagudo, 2018). Contémplase, en cambio, unha gran perda de galegofalantes, sobre todo nas
novas xeracions procedentes da urbe, e unha das causas é a perda da transmisién xeracional nas familias e nos centros
educativos (Loredo e Vazquez-Grandio, 2022).

Situacion sociolingiiistica na provincia da Coruia

Coa fin de afondar na situacién sociolingtiistica actual en Galicia, cdmpre analizar os datos do Instituto Galego de Estatistica
(IGE) do ano 2018, a sua ultima publicacion. Neste apartado, abdrdase a informacién sobre a lingua inicial e habitual da
poboacién xeral e do intervalo de idade entre 5 e 14 anos da provincia da Corufia.

Lingua inicial e habitual na provincia da Corufia. Poboacién xeral

A lingua inicial na meirande parte da provincia da Corufia é o galego, nun 43,38 %, seguido do castelan, nun 31,62 %. Ao ser
unha comunidade bilinglie, unha porcentaxe da poboacién comezou a falar en ambas as linguas, concretamente o0 22,91 %.
Tameén se rexistra un 2,09 % no campo «Outras situacidons» que inclue: (1) a lingua galega, a castela e outras linguas; e (2)
outras linguas e lingua de signos (IGE, 2018).

Respecto da lingua habitual, cémpre distinguir entre a lingua na fala e na escrita. En canto a fala, o galego volve ocupar o
primeiro posto cun 34,99 % de uso perenne, seguido do castelan cun 26,34 %. Sobre o uso habitual das duas linguas na fala,
o predominio do uso do castelan (20,37 %) gafalle terreo ao uso do galego (17,53 %). Porén, respecto da lingua habitual na
escrita, resulta moito maior o uso do castelan (79,83 %) ca do galego (19 %).

Lingua inicial e habitual na provincia da Corufia. Poboacién entre 5 e 14 anos

En canto a lingua inicial, o castelan aparece como primeira lingua aprendida por case a metade das persoas entre 5 e 14 anos
(49,50 %), mentres que o galego supdn menos dun cuarto da poboacién desta idade (18,89 %). Amosase tamén unha
situacion de bilingliismo na primeira infancia, ao rexistrar tanto o galego coma o castelan como linguas maternas nun 29,21 %.

No caso da lingua habitual, vélvese diferenciar entre a lingua habitual na fala e na escrita. No primeiro caso, 0 42,49 % utiliza o
castelan sempre, cifra duas veces superior respecto do uso asiduo do galego (21,43 %). O mesmo ocorre cos niveis
estatisticos que tenden ao bilingliismo, observando que o 23,92 % emprega mais castelan ca galego, fronte a un 12,16 % que
usa mais o galego ca o castelan. Respecto da lingua habitual na escrita, os resultados son ainda mais distantes: 0 20,43 %
usa o galego, catro veces menos ca o uso do castelan, que alcanza o 79,57 %.

Os prexuizos lingiiisticos como unha das causas da situacion sociolingiiistica actual en Galicia

A situacion sociolingtiistica actual vese reforzada por un proceso de desgaleguizacion provocado pola perda da transmision
xeracional da lingua, polas politicas linglisticas ou polos prexuizos que desprestixian o galego (VARIOS, 2020). A adquisicion
deste tipo de prexuizos comeza a producirse en idades temperas en contextos como a escola (Gamallo, 2022). Debido a que
este é o contexto para estudar, efectiase unha seleccion de xuizos cara ao galego baseada nas contribuciéns de varios
estudos.

Para comezar, existe unha crenza que vincula a lingua galega co rural (Suarez Recouso, 2018), provocando que parte da
poboacién galegofalante procedente deste contexto leve a cabo un proceso de substitucion linguistica a favor do castelan ao
mobilizarse a urbe (lglesias e Acufia, 2021). Isto relacidnase co xuizo que sinala o galego como instrumento de comunicacion
inutil en @mbitos modernos e, polo tanto, a atribucién do seu uso a unha determinada idade: a senectude (Carreira, 2022).
Ademais, existe unha idea desta lingua como util s6 no ambito local, negando a sta capacidade de internacionalizaciéon ou

restandolle importancia & sua aprendizaxe, considerando mais importantes outras linguas ligadas ao logro profesional como o
inglés e o francés (Carreira, 2022).

Partindo do uso das pantallas por parte da mocidade, compre deterse en duas das fontes principais de ocio: a television e os
videoxogos (Paniagua, 2018). Por unha banda, Vilas (2022) investiga o impacto dos debuxos animados en galego na
mocidade e conclie que os medios de comunicacién tefien a capacidade de colaborar «na loita por desbotar prexuizos contra
0 noso idioma, normalizando o seu uso en ambitos publicos» (Vilas, 2022, p. 145). Por outra banda, Gamallo (2022) céntrase
nas actitudes linguisticas de alumnado de Vigo e unha das cuestions que compre analizar é a validez da lingua nos
videoxogos. Rexistranse, ademais, prexuizos linglisticos estéticos, entre os que se atopa, a pesar de resultar incoherente,
atribuir calidades falsamente positivas a lingua como, por exemplo, ser correcta ou fermosa. Ademais, outorgaselles outro tipo
de prexuizo estético as persoas galegofalantes como, por exemplo, a concepcién de persoas non intelixentes (Pinto, 2021).

Metodoloxia

A presente investigacion realizouse nun colexio publico da cidade da Corufia, entre 0 27 de marzo e o 21 de abril de 2023 e a
mostra esta formada por alumnado de segundo curso (n = 39) e de sexto curso (n = 42) de educacién primaria. O método
escollido é o descritivo, xa que se analiza a presenza dun fenédmeno nas persoas estudadas (Ramos-Galarza, 2020): a
presenza de prexuizos linglisticos cara & lingua galega. Empregouse unha metodoloxia mixta co uso de técnicas de recollida
de datos cualitativas (a observacion) e cuantitativas (o cuestionario). Do total de dez enunciados propostos no cuestionario,
analizanse cinco neste artigo e quedan os cinco restantes para unha préxima publicacion.

Datos sociodemograficos e uso da lingua do alumnado

Para comezar, compre facer referencia aos datos sociodemograficos recollidos. En segundo curso (n = 39), a idade do
alumnado atdpase entre os 7 e os 8 anos e predomina o xénero feminino (53,8 %) fronte ao masculino (46,2 %). En canto ao
lugar de nacemento (figura 9), a meirande parte do alumnado é orixinario da Corufa (79,5 %), mais rexistranse outros lugares.
En sexto curso (n = 42), a idade oscila entre os 11 e 0s 13 anos e o xénero predominante é o masculino (59,5 %), seguido do
feminino (31,0 %) e da opcion «Prefiro non contestar» (9,5 %). A Corufia volve ser o lugar principal de nacemento (76,1 %) e
séguense rexistrando outros lugares (figura 1).

Figura 1. Lugar de nacemento do alumnado

O castelan é a lingua inicial maioritaria do alumnado dos dous cursos (figura 2): en segundo curso nun 61,5 % e en sexto curso
nun 81,0 %. Deseguido, atdpase o uso do castelan e do galego como linguas iniciais no 25,6 % en segundo curso e no 14,3 %
en sexto curso. Non se rexistra o galego como lingua materna en sexto curso, mais si a aprendizaxe doutras linguas no 4,7 %.
Ocorre o contrario en segundo curso, onde si hai alumnado que aprendeu a falar en galego (o 12,8 %), pero non noutras
linguas.

Figura 2. Lingua inicial do alumnado

No referido a lingua habitual (figura 3), a mais usada é o castelan (no 53,8 % en segundo curso e no 64,3 % en sexto curso). A
continuacion, atépase a opcion «Mais castelan ca galego» nun 35,9 % en segundo curso e nun 26,2 % no ultimo nivel da
etapa. En segundo curso, escollese a opcion «Galego» e «Mais galego ca castelan» na mesma medida, nun 5,1 %. En sexto
curso, utilizanse outras linguas no 7,1 %, valor que precede ao 2,4 % da opcién «Mais galego ca castelan». Non se rexistra
uso habitual do galego en sexto curso.

Figura 3. Lingua habitual do alumnado

Na lingua empregada polo alumnado coas amizades (figura 4) obsérvase unha mesma tendencia en ambos os cursos.
Primeiro, atdpase o castelan, cun 87,2 % de uso en segundo curso e cun 85,7 % en sexto curso. Ségueo a opcion «Mais
castelan ca galego», en segundo curso nun 10,2 % e en sexto curso nun 14,3 %. Utilizase o galego integramente en segundo
curso nun 2,6 %. O resto das opcidns non € escollida en ningun caso.

Figura 4. Lingua na amizade do alumnado

Nos fogares da mostra, a lingua predominante volve ser o castelan, nun 69,2 % en segundo curso e nun 64,3 % en sexto curso
(figura 5). A opcion «Mais castelan ca galego» escéllese no 17,9 % en segundo curso e no 23,8 % en sexto curso. Utilizase a
lingua galega en maior medida en segundo curso, nun 7,7 % de forma integra e no 5,1 % coa alternativa «Mais galego ca
castelan». Estas duas respostas escollense por igual en sexto curso cun 2,4 %, curso no que os valores se reparten de forma
distinta ao tomar a opcion «Outra» no 7,1 %.

Figura 5. Lingua no fogar do alumnado

Analise e discusion dos resultados

Presenza de prexuizos lingliisticos cara o galego no alumnado de educacién primaria

Coa finalidade de afondar nos prexuizos lingtisticos no alumnado, utilizase o cuestionario, un instrumento cuantitativo
adecuado pola sua accesibilidade, a facilidade de cubrilo rapidamente e o seu caracter non intervencionista (Yaddanapudi &
Yaddanapudi, 2019). Este dividese en tres seccions: a primeira seccion destinase a obter datos sociodemograficos, na
segunda seccion procurase cofiecer o uso da lingua e, na terceira, utilizase a escala Likert (Likert, 1932, como se citou en
Taherdoost, 2019) para que o alumnado mostre o seu grao de acordo ou desacordo sobre enunciados sobre prexuizos
linglisticos. Para analizar os resultados, emprégase a seguinte etiquetaxe, desde a cualificacion mais baixa ata a cualificacion
mais alta: «Non estou de acordo», R1; «Estou pouco de acordo», R2; «Estou bastante de acordo», R3; e «Estou moi de
acordo», R4.

Analise do prexuizo 1 (P1). «Falar galego é util s6 dentro de Galicia»

En canto ao P1, o alumnado sitiase entre as opcidéns R2 e R3. Malia ambos os cursos amosaren porcentaxes similares para
as opcions R3 e R4 (figura 6), contestan dun modo diferente a opcion R1 (28,2 % en segundo curso e 14,3 % en sexto curso) e
R2 (20,5 % en segundo curso e 38,1 % en sexto curso). Ainda asi, mais da metade do sexto curso (52,4 %) esta en desacordo
co P1, fronte 0 48,7 % de rexeitamento de segundo curso.

Estes resultados concordan con Carreira (2022) sobre a existencia do prexuizo que limita a funcién do galego ao ambito local,

negandoa no resto do estado e internacionalmente. Percibese unha presenza levemente superior do P1 en segundo curso
(51,3 % de acordo) ca no sexto curso (47,6 %). Este descofiecemento sobre a posibilidade de comunicarse en lingua galega
noutros territorios evidencia a necesidade de insistir na stia proxeccion internacional desde os primeiros cursos da etapa.

Figura 6. Percepcion do alumnado sobre o P1

Analise do prexuizo 2 (P2). «O galego emprégano as persoas maiores, non se considera unha lingua moderna»

En xeral, € maioritario o sentir contrario & vision do P2 (figura 7). Con todo, cerca dun terzo do alumnado (30,8 % en segundo
curso e 38,1 % en sexto curso) amosa unha percepcion da lingua cargada de prexuizos. Cémpre destacar que a opcién R1 é
escollida polo 51,3 % de segundo curso, o que representa un claro rexeitamento deste prexuizo. Esta porcentaxe case dobra a
de sexto curso, no que so 0 26,2% opta por R1.

A porcentaxe da mostra que amosa acordo co P2 sostén as contribucions de Carreira (2022), quen afirma a existencia do
XUizo que nega a vinculacion da lingua galega a modernidade e asigna o seu uso a terceira idade. Neste caso, convén resaltar
a idade da mostra —entre 7 e 13 anos— e o uso da lingua, sendo o castelan a mais empregada en todos os casos. Os
resultados do P2 poden vir determinados polo pouco uso e presenza do galego no alumnado, provocando a negacién da lingua
asociada a xuventude, ao moderno.

Figura 7. Percepcion do alumnado sobre o P2

Analise do prexuizo 3 (P3). «A lingua galega é unha lingua fermosa e doce»

Xeralmente, detéctase conformidade co P3, a cal € maior en sexto curso (81,0 %) ca en segundo curso (71,8 %) (figura 8). De
feito, xusto a metade do alumnado do sexto curso (50,0 %) escolle a opcion R3, seguido do 31,0 % que elixe a opcién R4.

Este enunciado reflicte un prexuizo estético que lle atriblie calidades a lingua relacionadas coa beleza, as cales, segundo Pinto

(2021), poden ser subxectivas e culturais. Malia ser verdade que a meirande parte do alumnado esta a favor do P3, amosar
unha postura en contra pode supofier unha percepcion negativa cara & lingua.

Figura 8. Percepcion do alumnado sobre o P3

Analise do prexuizo 4 (P4). «Considero que o galego non é a lingua adecuada para os videoxogos»

Gran parte do alumnado, sobre todo o de maior idade, cre que o uso do galego nos videoxogos non é adecuado. Asi, case a
metade de sexto curso (0 42,9 %) amosa o seu acordo co enunciado, unha porcentaxe moderadamente superior a de segundo
curso (38,5 %) (figura 9). Non obstante, os resultados para a opcién R4 (23,1 % en segundo curso e 31,0 % en sexto curso)
indican unha acentuacién deste prexuizo coa idade.

Do mesmo xeito ca Gamallo (2022), a través do P4 analizase a percepcién da mostra sobre o uso do galego nos videoxogos, a
cal, partindo dos resultados obtidos, se caracteriza por ser maiormente negativa. Esta desconformidade poderia deberse a
pouca oferta de videoxogos en galego que sexan atractivos e actuais. En Devuego (Base de datos del videojuego espariol)
rexistrase un total de 45 xogos en galego desde o ano 2000 ata a actualidade, ben en versioén orixinal ou traducidos. Ademais,
non todos estan destinados a idade propia da etapa de educacién primaria, xa que se atopan publicaciéns para a primeira
infancia e para a adultez. A pouca presenza do galego neste ambito supén un distanciamento das novas xeraciéns da lingua,
evidenciando a necesidade de visibilizar as edicidns xa existentes e potenciar o seu consumo.

Figura 9. Percepcion do alumnado sobre o P4

Analise do prexuizo 5 (P5). «<Considero que o galego non é valido para ver os debuxos animados»

En xeral, s6 unha quinta parte do alumnado considera que o galego non € valido nos debuxos animados (20,5 % en segundo
curso e 19,0 % en sexto curso), fronte as catro quintas partes que estan de acordo co seu uso (79,5 % en segundo curso e
81,0 % en sexto curso) (figura 10).

A pesar de que estes resultados son alentadores, o P5 segue latente nunha parte do alumnado. Partindo do estudo de Vilas
(2022), a retransmision de programas infantis en galego axuda & sta normalizacién, mais a oferta é cada vez menor, pasando
dunha emisiéon semanal do 41,7 % en 2018 a un 23,6 % en 2021 e a Unica canle destinada a esta é a TVG2. Isto demostra que
€ preciso potenciar a visualizacion de debuxos animados en galego para o seu sustento e difusion.

Figura 10. Percepcién do alumnado sobre o P5

O uso da lingua e o modo de impartir docencia en galego na aula

Para cofecer o uso da lingua e o modo de impartir docencia en galego na aula obxecto de estudo, utilizase a observacion
estruturada, a cal consiste en observar con atencién o fendmeno, o feito ou caso e tomar e rexistrar a informacion para
analizala (VARIOS, 2021). Efectiase nunha aula de segundo curso, atendendo ao uso da lingua, a metodoloxia empregada ou
a posibles xuizos ou comentarios de cara & lingua galega. Recolleuse informacién diariamente mediante notas de campo,
informacion que posteriormente se agrupou e sintetizou nun guién de observacion.

A lingua empregada pola docente na aula varia segundo a intervencion. Cando esta é de indole académica, adaptase ao
Decreto 155/2022, isto é, 0 50 % das materias en cada lingua cooficial. Na xestidon da aula, adaptase a lingua da materia en
curso. Ainda asi, predomina o castelan cando a dinamica de ensino non esta en proceso (por exemplo, a volta do recreo).
Entre o profesorado prevalece o castelan e, cando se inclie o alumnado na conversa, adecuase a lingua da materia en
marcha. Ademais, por decision do claustro do profesorado, as correspondencias coas familias realizanse en galego para
promover o seu mantemento. As indicacidns escritas na aula son en galego e castelan por igual, e tamén en inglés.

A lingua habitual do alumnado é o castelan e amosa dificultades orais e escritas no uso do galego. Cando a materia o require,
€ preciso reconducir o idioma con frecuencia, xa que, ainda que cambie ao galego, o alumnado adoita volver ao castelan con
facilidade, lingua da que mostra un dominio superior e que parece ser coa que sente mais comodidade. Xeralmente, o
alumnado usa o castelan coa docente en situaciéns informais (por exemplo, para solicitar ir ao servizo). En ocasiéns utiliza o
galego, mais s6 se o demanda a materia. Entre iguais, a lingua por excelencia é o castelan.

A mestra incide na importancia de falar galego para o seu mantemento. O alumnado emite comentarios a través dos cales se
detecta unha perda de transmision xeracional do idioma. Un alumno indica que na sua familia s6 falan galego os avés e avoas,
héabito non continuado por parte dos proxenitores. Unha alumna engade que, no seu caso, os proxenitores falan entre eles en
galego, pero con ela en castelan.

Na aula observada predomina o ensino maxistral, o que supén a escaseza da oralidade por parte do alumnado. Ademais,
cando esta se produce e debe realizarse en galego, a mestra emprega técnicas de reconducién do idioma como, por exemplo,
dicir: «Como dis?», «Non te entendo», «Poderias repetirmo?». Asi, o alumnado dase de conta de forma guiada e non se crea
unha situacién conflitiva cara ao idioma. Utilizase o libro de texto e aténdese a lingua escrita cando o alumnado acode a
docente para recibir unha correcciéon. Na resolucion de dubidas de vocabulario, detéctase unha diferenza en funcion do idioma.
No caso da lingua casteld, a mestra ofrece unha definicion e exemplos mentres que, no caso do galego, adoita traducir ao
castelan. Tras detectar unha escaseza de vocabulario en galego, a mestra decide fomentar a sta adquisicion a través da
visualizacion de debuxos animados ou do uso da aplicacion Plickers. Ademais, crea unha dinamica nomeada «Tres mans, tres
palabras»: colécanse tres papeis na entrada da aula con cadansua man debuxada cunha palabra e, para poder acceder, o
alumnado debe chocar a man no papel e dicir en voz alta o termo. En canto a lectura, participase en iniciativas da biblioteca
municipal e disponse dunha biblioteca particular, na que se observa unha oferta desequilibrada entre os libros en galego (23
tomos) e en castelan (50 tomos).

Conclusioéns e implicacions

A presente investigacion amosa un achegamento ao uso e percepcion da lingua galega na etapa de educacién primaria,
contribuindo & comunidade educativa na deteccion dunha das principais causas da situacién sociolinglistica actual en Galicia:
os prexuizos linglisticos. Partindo do obxectivo xeral, pddese determinar que o uso e percepcion da lingua galega nesta etapa
se caracterizan pola carencia da oralidade e pola presenza de actitudes lingtisticas que supofien unha desestima cara a esta.
En canto aos obxectivos especificos, realizase a comparacion entre segundo e sexto curso da devandita etapa e concliese
que que este Ultimo presenta unha puntuacion media mais préxima a conformidade cos enunciados, isto €, unha maior

presenza de prexuizos. Respecto do uso da lingua nas aulas e do modo de impartir docencia en galego, rexistrase unha
metodoloxia maxistral e a escaseza de iniciativas que promovan a comunicacion e a dinamizacion do galego.

A analise dos prexuizos linglisticos presentes no alumnado desta etapa, o uso da lingua e a forma de impartir docencia en
galego son aspectos que permiten ampliar informacion sobre a realidade lingliistica nas aulas e, asi, poder buscar solucions
como o desefio de metodoloxias ou politicas linglisticas adaptadas.

Ainda asi, acharonse unha serie de limitaciéns. Entre elas, atdépase a diversidade cultural do alumnado, o que pode supofier
unha distincion a hora de contestar o cuestionario. Esta pode vir determinada por non existir un mesmo contacto coa lingua e
coas concepcions culturais que a envolven ou polo tempo que o alumnado leve inmerso no sistema educativo galego ou
espaniol. Outra limitacién é a aplicacion da observacion estruturada nunha soa aula tendo en conta que a mostra de alumnado
pertence a un total de catro aulas diferentes, duas por cada curso educativo. Atendendo a estas limitacions, seria positivo en
futuras investigacions considerar a orixe do alumnado, o tempo de estancia no centro educativo e o estudo da transmision
xeracional da lingua. Asi mesmo, resultaria de interese realizar entrevistas a profesorado que imparte docencia en lingua
galega para afondar nas metodoloxias aplicadas.

Por ultimo, propéfiense unha serie de ideas para valorar en futuras investigacions. Seria relevante realizar un estudo
lonxitudinal para analizar os prexuizos linglisticos do alumnado de segundo curso catro anos despois, cando se atope en
sexto curso. Tamén seria significativo levar a cabo unha investigacion case experimental nunha das aulas usando o
cuestionario do alumnado como pretest e postest. Con este mesmo instrumento, poderiase optar por unha metodoloxia
experimental nun Gnico curso: unha aula seria o grupo de tratamento e a outra, o grupo de control. Proponse, ademais, a
comparacion entre centros urbanos e rurais, entre centros urbanos con distinta localizacion (por exemplo, unha escola de cada
provincia galega) ou entre centros na mesma cidade.

Palabras clave: prexuizos linguisticos
Educacion primaria s
lingua galega

Resumo:

Neste artigo abdérdase unha das principais causas da situacidn sociolinguistica actual en Galicia: os prexuizos linglisticos. O
obxectivo é analizar o uso e percepcién da lingua galega por parte dos aprendices na etapa de educacion primaria nunha
escola da Corufia, comparando a presenza de prexuizos linglisticos no alumnado de segundo e sexto curso e rexistrando
informacion sobre o uso da lingua nas aulas e o0 modo de impartir docencia en galego.

